
Annotatsiya: Mazkur tadqiqotda IX–XII asrlarda Xorazmning Yevroosiyo transmintaqaviy 

savdo tizimidagi geostrategik o‘rni yozma manbalar, tarixshunoslik hamda arxeologik ma’lumotlar 
asosida kompleks tahlil qilingan. Shu bilan birga, arab va fors geograflari hamda sayyohlarining 
asarlari, zamonaviy tarixshunoslik yutuqlari, Xorazm arxeologik-ekspeditsiyalari materiallari o‘zaro 
qiyosiy tahlil qilinib, mintaqaning xalqaro savdo aloqalaridagi o‘rni yoritilgan.  

Shuningdek, Xorazmning Volga Bulg‘oriyasi, Xazar hoqonligi, Dashti Qipchoq, Eron, 
Vizantiya va boshqa Yevroosiyo hududlari bilan shakllangan savdo-iqtisodiy hamda diplomatik 
aloqalari tahlil qilinib, xalqaro savdo yo‘llari orqali amalga oshirilgan tovar almashinuvi va 
madaniy aloqalarning asosiy yo‘nalishlari aniqlangan. Tadqiqotda Gurganj, Kot va Mizdahqon kabi 
yirik shaharlarning savdo-hunarmandchilik markazlari sifatidagi o‘rni, urbanizatsiya jarayonlari, 
hunarmandchilikning ixtisoslashuvi hamda eksport mahsulotlarining xalqaro bozorlardagi 
ahamiyati yoritilgan. Tadqiqot natijalari IX–XII asrlarda Xorazmning Sharq va G‘arbni bog‘lovchi 
muhim tranzit hamda iqtisodiy markaz sifatida Yevroosiyo savdo tizimida tutgan strategik o‘rnini 
tarixiy va arxeologik manbalar asosida ilmiy jihatdan asoslash imkonini beradi. 

Kalit so‘zlar: Xorazm, IX–XII asrlar, transmintaqaviy savdo, Buyuk ipak yo‘li, Ustyurt, 
karvonsaroy, Gurganj, tarixshunoslik, arxeologik manbalar   
Аннотация: В данном исследовании на основе письменных источников, 

историографии и археологических данных проведен комплексный анализ геостратегической 
роли Хорезма в трансконтинентальной торговой системе Евразии в IX–XII веках. На основе 
сравнительного анализа трудов арабских и персидских географов и путешественников, 
достижений современной историографии и материалов Хорезмской археологической 
экспедиции освещено место региона в международных торговых связях.  

Кроме того, проанализированы торгово-экономические и дипломатические связи 
Хорезма с Волжской Булгарией, Хазарским каганатом, Дешт-и-Кипчаком, Ираном, 
Византией и другими регионами Евразии, определены основные направления товарообмена 

mailto:Mansur1985@gmail.com
https://orcid.org/0009-0009-3970-5861
http://dx.doi.org/10.5281/zenodo.23194487

и культурных контактов. Раскрыта роль таких крупных городов, как Гургандж, Кят и 
Миздахкан, в качестве торгово-ремесленных центров, процессы урбанизации, специализация 
ремесел и значение экспортной продукции на международных рынках. Результаты 
исследования позволяют на научной основе с опорой на исторические и археологические 
источники обосновать стратегическую роль Хорезма в IX–XII веках как важнейшего 
транзитного и экономического центра, связывавшего Восток и Запад в торговой системе 
Евразии. 

Ключевые слова: Хорезм, IX–XII века, трансконтинентальная торговля, Великий 
шелковый путь, Устюрт, караван-сарай, Гургандж, историография, археологические 
источники. 

Abstract: This study presents a comprehensive analysis of the geostrategic role of 
Khwarezm in the transregional trade system of Eurasia during the 9th–12th centuries, based on 
written sources, historiography, and archaeological data. By comparative analysis of the works of 
Arab and Persian geographers and travelers, modern historiographical achievements, and materials 
from the Khwarezm Archaeological Expedition, the region's position in international trade relations 
is illuminated.  

Furthermore, the study analyzes the trade, economic, and diplomatic relations established 
between Khwarezm and Volga Bulgaria, the Khazar Khaganate, Dasht-i Kipchak, Iran, Byzantium, 
and other Eurasian regions, identifying the main directions of commodity exchange and cultural 
interaction. The role of major cities such as Gurganj, Kath, and Mizdahkan as commercial and craft 
centers, urbanization processes, craft specialization, and the importance of export products in 
international markets are highlighted. The research findings provide a scientific basis, supported by 
historical and archaeological sources, for establishing Khwarezm's strategic position as a vital 
transit and economic hub connecting East and West in the Eurasian trade system during the 9th–
12th centuries. 

Keywords: Khwarezm, 9th–12th centuries, transregional trade, Great Silk Road, Ustyurt, 
caravanserai, Gurganj, historiography, archaeological sources.. 

KIRISH 
IX–XII asrlarda Movarounnahr va Xorazm Yevroosiyo qit’asining iqtisodiy, madaniy va 

savdo chorrahasida joylashgan eng qudratli markazlardan biriga aylandi. Sayoh va geograf Al-
Istaxriy Xorazm va Movarounnahrning iqtisodiy salohiyatini baholab: “Movarounnahrning o‘zida 
ishlab chiqariladigan moddiy boyliklar shunchalik mo‘lki, bu yerning aholisi boshqa 
mamlakatlardan mahsulotlar olmasdan ham o‘z ehtiyojlarini qondira olardilar”, deb ta’kidlaydi [1]. 
Xorazmning jug‘rofiy o‘rni – bir tomondan Sharqiy Yevropa va Volgabo‘yi dashtlari, ikkinchi 
tomondan Xuroson, Eron, Yaqin Sharq va Xitoyni bog‘lovchi tranzit yo‘llar chorrahasida 
joylashgani –  uning transmintaqaviy savdo tizimidagi yetakchi o‘rnini belgilab berdi. Ushbu 
tadqiqotning maqsadi IX-XII asrlarda Xorazmning Yevroosiyo xalqaro savdo aloqalaridagi o‘rnini 
yozma va arxeologik manbalar hamda tarixshunoslik materiallarini sintez qilish orqali ilmiy va aniq 
ko‘rsatib berishdan iborat. 

TADQIQOT USULLARI 
Tadqiqotda tarixiy-qiyosiy, tarixshunoslik tahlili, manbashunoslik sintezi hamda arxeologik-

topografik usullardan foydalanildi. IX - XII asrlarga oid arab va fors yozma manbalari (Al-Istaxriy, 
Ibn Havqal, Al-Maqdisiy, Ibn Fadlan bitiklari) hamda sovet va mustaqillik davri arxeologik 
ekspeditsiyalari (S.P. Tolstov, A.Yu. Yakubovskiy, M.E. Masson, Ye.Ye. Nerazik, V.N. Yagodin, 
Yu.P. Manilov tadqiqotlari) taqqoslanib, ilmiy xulosalar chiqarildi. 
Xorazmshohlar davridagi savdo yo‘llari tarixshunosligini tizimlashtirishda manbalar uchta davrga 
ajratib o‘rganildi: 

1. XIX asr oxiri – XX asr boshlaridagi Rossiya imperiyasi va Yevropa tadqiqotlari; 
2. XX asr sovet davri kompleks arxeologik-etnografik ekspeditsiyalari; 
3. O‘zbekiston mustaqilligi yillarida olib borilgan zamonaviy tadqiqotlar. 
NATIJALAR 

Xorazmning xalqaro savdo aloqalarini o‘rganish XIX asrdan boshlanib, A.V. Butakov, V.V. 
Grigoryev, N.I. Veselovskiy, V.V. Bartold kabi olimlar asarlarida shaharlar va yo‘llar tavsifi 
berildi. Akademik V.V. Bartold "Turkiston mo‘g‘illar bosqini davrida" asarida ilk bor 
Xorazmshohlar davlatining ijtimoiy-siyosiy va qisman iqtisodiy sharoitlarini manbalar asosida 
yoritib berdi [2]. 

A.Yu. Yakubovskiy 1928–1929-yillarda Ko‘hna Urganch va Mizdahqon (Kofirqal’a) shaharlari 
topografiyasini birinchi marta ilmiy asosda yaratdi. Uning manbalarga tayanib ko‘rsatishicha, X 
asrda Xazar hoqonligi poytaxti Itil shahrida 25 ming kishidan iborat xorazmliklar jamoasi istiqomat 
qilgan va Ularda 30 ta masjid faoliyat yuritgan. Ibn Havqal ma’lumotiga ko‘ra, Xazar podshohining 
12 ming kishilik gvardiyasi aynan xorazmliklardan tashkil topgan [3]. 

1937-yilda S.P. Tolstov boshchiligida tashkil etilgan Xorazm arxeologik-etnografik 
ekspeditsiyasi 40 yildan ortiq vaqt davomida savdo yo‘llari va karvonsaroylarni aniqladi. 

 Ustyurt yo‘nalishi (Shimoli-g‘arbiy tarmoq): Ustyurt platosidagi Buloq, Qusbuloq, Belovli, 
Churuk va Uchquduq karvonsaroylari X–XI asrlarda faol ishlab turgani va Xorazmni 
Volgabo‘yi, Uraloldi hamda Yevropa bilan bog‘lagani S.P. Tolstov va V.A. Lohovits 
tomonidan isbotlandi [4]. 1971-1978-yillarda V.N. Yagodin va Yu.P. Manilov 
boshchiligidagi qoraqalpoq arxeologlari Ustyurt karvon yo‘llaridagi minora, sardoba va 
karvonsaroylar tizimini atroflicha o‘rgandilar [5]. 

 Janubiy va Transqoraqurum yo‘li: Gurganjdan Qoraqum orqali o‘tgan janubiy yo‘l 
Xorazmni Marv, Xuroson va Eron shaharlari (Sheroz, Tabriz) hamda Bag‘dod, Damashq va 
Misr bilan bog‘lagan. M.E. Masson ta’kidlaganidek, Gurganjning xalqaro savdo mavqeyi 
Eron karvonlarini doimiy ravishda o‘ziga jalb qilgan [6]. 

 Xitoy va Yevropa bilan savdo: Vizantiyalik va Yevropalik savdogarlar Xorazmdan 
qimmatbaho toshlar, xushbo‘y mahsulotlar hamda ziravorlar olib ketishgan, o‘z navbatida 
bu yerga kashta, naqshli matolar, zargarlik buyumlari va shisha keltirishgan [7]. G‘arbiy 
Yevroosiyo bo‘ylab Tana – Saroy – Ustyurt – Urganch – O‘tror – Olmaliq transmintaqaviy 
yo‘li faol faoliyat ko‘rsatgan [8]. 

  MUNOZARA 
Tadqiqot natijalari shuni ko‘rsatadiki, IX–XII asrlarda Xorazm nafaqat tranzit hudud, balki 

Yevroosiyo bozorlarini tayyor mahsulotlar bilan ta’minlovchi yirik eksport markazi ham bo‘lgan. 
Al-Maqdisiy va Al-Istaxriy ma’lumotlariga ko‘ra, Xorazmdan tashqi bozorlarga qulflar 
(metallsozlik), kamon va qurol-aslahalar, kemalar, ipak va ip-gazlama matolar (kimxob, mulxam), 
gilamlar, kiyim-kechak hamda qishloq xo‘jaligi mahsulotlari (mayiz, bodom mag‘izi, pishloq) 
chiqarilgan [9]. 

Mustaqillik yillaridagi tadqiqotlar (Q. Masharipov, I. Jabborov, E.V. Rtveladze, D.A. 
Alimova, B. Turganov) Xorazmning davlat va shaharsozlik madaniyatini yangi manbalar bilan 
boyitdi. Prof. I. Jabborov va E.V. Rtveladze ta’kidlaganidek, Xorazmning qulay geografik 
joylashuvi va rivojlangan shahar madaniyati Volga Bulg‘oriyasi, Xazar hoqonligi, So‘g‘d, Choch va 
Farg‘ona bilan barqaror savdo-iqtisodiy munosabatlarni ta’minlagan [10]. 
Arxeologik topilmalar (VII–VIII asrlarga oid Xorazm tangalari, qalin devorli xumlar hamda metall 
buyumlar) Sirdaryo va Amudaryo quyi havzalari, Qozog‘iston dashtlari va Uralsherida xorazmlik 
savdogarlarning doimiy savdo qasabalari va manzilgohlari mavjud bo‘lganini qat’iy tasdiqlaydi 
[11]. 

XULOSA 
O‘tkazilgan tadqiqotlarga asos qilib, IX–XII asrlarda Xorazmning Yevroosiyo savdo tizimida 

strategik ahamiyatga ega bo‘lgan iqtisodiy markazlardan biri sifatida faoliyat yuritganini ko‘rsatadi. 
Mintaqaning qulay geografik joylashuvi Sharq va G‘arbni bog‘lovchi asosiy karvon yo‘llari 
kesishgan hududda joylashgani bilan izohlanadi. Natijada Xorazm xalqaro savdo almashinuvida 
tranzit hududgina emas, balki mahsulot ishlab chiqarish va taqsimlash markazi vazifasini ham 
bajargan. 

Yozma manbalar hamda arxeologik tadqiqotlar Ustyurt va Qoraqum yo‘nalishlari orqali 
shakllangan savdo tarmoqlari, karvonsaroylar va suv inshootlari xalqaro savdo harakatining 

barqarorligini ta’minlaganini tasdiqlaydi. Gurganj, Kot va Mizdahqon kabi shaharlarning iqtisodiy 
yuksalishi hunarmandchilik ishlab chiqarishining kengayishi va tashqi bozorlar bilan uzviy bog‘liq 
bo‘lgan. Ayniqsa, metall buyumlar, to‘qimachilik mahsulotlari va boshqa mahalliy hunarmandchilik 
mahsulotlarining eksport qilinishi Xorazmning savdo salohiyatini yanada mustahkamlagan. 

Umuman olganda, tarixiy va arxeologik manbalarni kompleks tahlil qilish IX–XII asrlarda 
Xorazmning Yevroosiyo savdo aloqalarida muhim iqtisodiy va kommunikatsion markaz sifatida 
faoliyat ko‘rsatganini, savdo yo‘llari va shahar infratuzilmasining rivojlanishi esa mintaqaning 
siyosiy barqarorligi hamda iqtisodiy taraqqiyotining asosiy omillaridan biri bo‘lganini ko‘rsatadi. 

